
Philemon 1 Philemon 1

! Paulus ki or se jo Masih Yeshu ka kaidi hai, aur bhai timuthiyus ki or se hamare priya sahkarmi

philemon.

2 Aur bahin aphiphya, aur hamare sathi yoddha arkhippus aur philemon ke ghar ki kaleesiya ke

naam.

* Hamare pita Parmeshwar aur Prabhu Yeshu Masih ki or se anugrah aur shanti tumhein milti

rahe.

4 Main tere us prem aur vishwaas ki charcha sun kar, jo sab pavitra logon ke saath aur Prabhu

Yeshu par hai.

® Sada Parmeshwar ka dhanyavaad karta hoon; aur apni prarthanaon mein bhi tujhe smaran karta

hoon.

® Ki tera vishwaas mein sahbhagi hona tumhari sari bhalai ki pahichaan mein Masih ke liye

prabhavshali ho.

" Kyonki he bhai, mujhe tere prem se bahut aanand aur shanti mili, isliye, ki tere dwara pavitra

logon ke man hare bhare ho gaye hain.
8 Isliye yadyapi mujhe Masih mein bada hiyaav to hai, ki jo baat theek hai, us ki aagya tujhe dun.

? Taubhi mujh boodhe Paulus ko jo ab Masih Yeshu ke liye kaidi hoon, yah aur bhi bhala jaan pada

ki prem se binti karun.

10 Main apne bachche unesimus ke liye jo mujh se meri kaid mein janma hai tujh se binti karta

hoon.
1 Vah to pahile tere kuchh kaam ka na tha, par ab tere aur mere donon ke bade kaam ka hai.
12 Usi ko arthaat jo mere hriday ka tukda hai, main ne use tere paas lauta diya hai.

13 Use main apne hi paas rakhna chahta tha ki teri or se is kaid mein jo susmachaar ke karan hai,

meri seva kare.

4 Par main ne teri ichchha bina kuchh bhi karna na chaha ki teri yah kripa dabaav se nahi par

aanand se ho.
15 Kyonki kya jane vah tujh se kuchh din tak ke liye isi karan alag huaa ki sadaiv tere nikat rahe.

16 Parantu ab se daas ki nai nahi, varan daas se bhi uttam, arthaat bhai ke samaan rahe jo shareer

mein bhi aur vishesh kar Prabhu mein bhi mera priya ho.
7' So yadi tu mujhe sahbhagi samajhta hai, to use is prakaar grahan kar jaise mujhe.

'8 Aur yadi us ne teri kuchh hani ki hai, ya us par tera kuchh aata hai, to mere naam par likh le.



19 Main Paulus apne haath se likhta hoon, ki main aap bhar doongaj; aur is ke kahne ki kuchh

aavashyakta nahi, ki mera karj jo tujh par hai vah tu hi hai.

20 He bhai yah aanand mujhe Prabhu mein teri or se mile: Masih mein mere ji ko hara bhara kar
de.

21 Main tere aagyakari hone ka bharosa rakhkar, tujhe likhta hoon aur yah janta hoon, ki jo kuchh

main kahta hoon, tu us se kahi badhkar karega.

22 Aur yah bhi, ki mere liye utarne ki jagah taiyaar rakh; mujhe aasha hai, ki tumhari prarthanaon

ke dwara main tumhein de diya jaoonga.
23 Ipaphraas jo Masih Yeshu mein mere saath kaidi hai.
24 Aur markus aur aristarkhus aur demaas aur looka jo mere sahkarmi hai in ka tujhe namaskaar.

25 Hamare Prabhu Yeshu Masih ka anugrah tumhari aatma par hota rahe. Aamin.

